
Timbalan Perdana Menteri Tan Sri Muhyiddin Yassin hari ini enggan mengulas berhubung penggunaan 
Akta Keselamatan Dalam Negeri (ISA) terhadap sekumpulan lelaki yang dituduh militan di Sabah. 
 
Ditanya pemberita dalam sidang media di Kuala Lumpur, beliau meminta perkara itu diserahkan kepada 
ketua polis negara untuk menanganinya. 
 
Walaupun perdana menteri mengumumkan akan memansuhkan ISA September lalu, akta itu dilaporkan 
terus digunakan di Sabah pada minggu ini. 
 
Memetik sumber, laporan akhbar tidak sepakat sama ada 10 atau 11 orang ditahan bawah akta 
kontroversi itu. 

